
sþ. 709. þingsályktun [12. mál]
um eflingu þjónustu- og úrvinnsluiðnaðar í sveitum.

(Afgreidd frá sþ. 14. maí.)

Alþingi ályktar að fela ríkisstjórninni að beita sér fyrir sérstökum stuðningi
opinberra aðila við stofnun þjónustu- og úrvinnsluiðnaðar í sveitum.

Byggðadeild Framkvæmdastofnunar ríkisins skal falið að rannsaka möguleika
smáiðnaðar í sveítahreppum, safna hugmyndum um hugsanlegar framleiðslugreinar,
kanna viðhorf og áhuga heimamanna víðs vegar um land og gera áætlun um fram-
kvæmdir. Við undirbúning þessa máls ber einnig að taka mið af þeirri allsherjar-
athugun og tillögugerð varðandi atvinnumöguleika aldraðra, sem samþykkt hefur
verið á Alþingi.

Jafnframt skallánadeildFraIrikvæmdastöfnunar ríkisins falið að veita heima-
aðilum aðstoð við stofnun fyrirtækja, sem kornið er á fót samkvæmt þessari áætlun,
og skipuleggja Ijármagnsöflun til framkvæmda. Sérstaklega ber að kanna möguleika
á stofnun og stuðningi við framleiðslusamvinnufélög í sveitum. Stuðla ber að þvi,
að veitt verði óafturkræf framlög úr Byggðasjóði eða ríkissjóði til stuðnings smáiðn-
aði í sveitum, allt að 15% stofnkostnaðar.

Þegar ár er liðið frá samþykkt þessarar tillögu skal ríkisstjórnin gefa Alþingi
skýrslu um framkvæmd hennar.


